
				यह पृष्ठ अभी शोधित नहीं है।
________________

सन
विरोध-विचार बीभत्स व्यापारों का समावेश होता है। यह युद्ध-कर्म ओता के भाव का भी आलंबन होता हैं यह फिर से कहने की आवश्यकता नहीं, अतः श्रोता अपने आलंबन के स्वरूप के भीतर ही इन सब भावों का रस-रूप में अनुभव करता है जिससे वीरोत्साह का रसरूप अनुभव और भी तीव्र होता है। युद्धोत्साह असाधारण उत्साह है। जो कर्म साधारणतः लोगों के भय, संकोच, दुःख आदि के विषय हुआ करते हैं वे असाधारण लोगों के प्रवृत्यात्मक आनंद के विषय होते हैं घोर साहस, कष्ट-सहिष्णुता आदि युक्त असाधारण उत्साह-ऐसे कर्मों के प्रति उत्साह जिनमें प्राण जाने या भारी हानि पहुँचने की संभावना होती है-ही वीर रस के मूल में रखा गया है, साधारण उत्साह नहीं ( जैसे मित्र की अभ्यर्थना की तैयारी आदि की तत्परता, जिसमें थोड़ा शरीर का आराम या आलस्य हीं छोड़ा जाता है । उत्साह के असाधारणत्व की प्रतीति उत्पन्न करने के लिये-कर्म की भीषणता या कठिनता स्पष्ट करने के लिये-भयानक, दू और बीभत्स वीर रस के साथ लगा दिए जाते हैं। सामान्य उत्साह के साथ इन विजातीय भावों का विरोध ही रहेगा।
अब अद्भुत रस को लीजिए। सजातीय विजातीय के , विचार से रौद्र, भयानक, बीभत्स और करुण के साथ इसका विरोध होना चाहिए क्योंकि आश्चर्य आनंदात्मक भावों के अंतगत रखा गया है। पर अद्भुत रस के विरोधी भाव साहित्य-ग्रंथों में गिनाए ही नहीं गए हैं। जान पड़ता है कि साहित्य मीमांसक लोग यह देखकर हिचके हैं कि प्रत्येक भाव का आलंबन अद्भुत हो सकता है और चमत्कारवादियों के अनुसार तो होना ही
। [देखिए ऊपर पृष्ठ १६३ ।]











[image: ]

[image: ]

"https://hi.wikisource.org/w/index.php?title=पृष्ठ:रस_मीमांसा.pdf/२६६&oldid=580800" से प्राप्त


				
			

			
			

		
		
		  
  	
  		 
 
  		
  				अंतिम बार २५ जुलाई २०२३ को १९:०९ बजे संपादित किया गया
  		
  		 
 
  	

  
	
			
			
	    भाषाएँ

	    
	        

	        

	        यह पृष्ठ अन्य भाषाओं में उपलब्ध नहीं है।

	    
	
	[image: विकिस्रोत]



				 इस पृष्ठ का पिछला बदलाव २५ जुलाई २०२३ को १९:०९ बजे हुआ था।
	उपलब्ध सामग्री CC BY-SA 4.0 के अधीन है जब तक अलग से उल्लेख ना किया गया हो।



				गोपनीयता नीति
	विकिस्रोत के बारे में
	अस्वीकरण
	Code of Conduct
	विकासक
	सांख्यिकी
	कुकी का वर्णन
	उपयोग की शर्तें
	डेस्कटॉप



			

		
			








